
Mae Diwydiant Ffilm Cymru am _Drafod Datblygiad Ffilm Arbenigol

Mae Asiantaeth Ffilm Cymru’n bwriadu cynnal cyfarfod yng Nghanolfan
Celfyddydau’r Muni, Pontypridd, ddydd Mawrth 10fed o Orffennaf, ble fydd

gwneuthurwyr ffilm, arddangoswyr ac addysgwyr o Gymru, yn ogystal §

chynrychiolwyr v Llyfrgell Genedlaethol (sy’n gartref i’r Archif Ffilm a Sain

Cenedlaethol). yn cael cyfle i drafod datblygiad sinema ddiwyllianol yng Nghymru.

Amanda Nevill, Cyfarwyddwr v ‘British Film Institute’ (BF1), fydd gwestai’r Asiantaeth

Ffilm, a bydd hi’n gofyn sut y gellir sicrhau fod y sbectrwm eang o ffilm, a’r

wybodaeth am ffilm, sy’'n cael ei ddarparu gan y BFI, ar gael i gynulleidfaoedd

ehangach ledled Cymru. Bwriedir cyflawni hyn drwy ddatblygu’r cysvlitiadau cyd-

weithredol sydd gan y BFI gyda’r holl arddangoswyr ffilm arbenigol proffesiynol, nid-

er-elw, ac amrywiaeth o addysgwyr ledled Cymru, yn ogystal & thrwy’r Asiantaeth ei

hun. Bydd hi hefyd yn tynnu sylw at ddwy fenter a gynhelir ar draws y Deyrnas

Unedig sy’'n cael eu harwain gan y BFI, mewn cyd-weithrediad & phartneriaid

rhanbarthol a chenedlaethol, i ddarparu strategaeth archif cysylltiedig a_strategaeth

addysg genedlaethol.

Fel un o brif ddosbarthwyr ffilmiau archif, clasurol ac arbenigol, mae’r BFl yn cyd-

weithio ag amrywiaeth o sinemau - o sinemau mawr aml-sgrin i sinemau rhanbarthol

annibynnol a chlybiau ffilm gwledig. Yn ystod 2006/07 dangoswyd 113 o ffilmiau

arbenigol a chlasurol o’r BFI i gynulleidfa o fwy na 10,000 o bobl, mewn tua 25

lleoliad yng Nghymru. Dangoswyd wyth o raglenni teithio’r BFI mewn lleoliadau yng

Nghymru hefyd.

Yn ychwanegol at hyn mae tua 1,800 o ysgolion cynradd, uwchradd ac ysgolion a
gynhelir gan AALI yng Nghymru yn manteisio ar Screenonline y BFI fel adnodd
dysgu, gyda mwy na 2,700 o geisiadau yn cael eu gwneud i lawr lwytho fideo yn
ystod pedwar mis cyntaf y flwyddyn, y 6ed uchaf yn y Deyrnas Unedig.

Wrth s6n am sinema ddiwyllianol yng Nghymru, dywedodd Amanda Nevill: “Rydym
yn darparu cyfoeth mawr o sinema yn y Deyrnas Unedig, ac ‘rydym yn falch iawn o
gael gweithio &'r Asiantaeth Ffilm er mwyn sicrhau fod dewis ehangach o deitlau ffilm

ar gael yng Nghymru, ac i ehangu’r ddarpariaeth yn ddaearyddol. Yn bwysig, mae



gan addysg ran allweddol i'w chwarae drwy ddatblygu gwybodaeth, diddordeb ac
ymddygiad cynulleidfa. Mae gennym ni, a’'n partneriaid yng Nghymru, gynlluniau ar

droed ar hyn o bryd er mwyn cyflawni hyn.”

“‘Mae’r BFI yn gofalu_am yr archif ffilm o ddeunydd delweddol symudol mwyaf eang a

mwyaf arwyddocaol y byd. Mae miloedd o ffilmiau o’r archif yn cael eu dangos bob
blwyddyn mewn sinemau, gwyliau, cymdeithasau ffilm a llecliadau eraill ledled y
Deyrnas Unedig — nid oes yr un sgrin yn rhy fach nag yn rhy anghysbell.”

“Rydym yn credu fod y gallu gan ffilm a theledu i gyfoethogi ein bywydau, felly
byddwn yn gweithio’'n galed er mwyn sicrhau ein bod yn cyrraedd pob cornel o'r
Deyrnas Unedig, gan gynnwys Cymru, ble mae gennym berthynas agored a'r
Asiantaeth Ffilm.”

Ychwanegodd Pauline Burt, Prif Weithredwr Asiantaeth Ffilm Cymru: “O’r dechrau’'n
deg ‘rydym wedi addo cefnogi twf a chynaladwyedd arddangos ffilm arbenigol ledled
Cymru, drwy roi arian craidd i arddangoswyr a thrwy ddarparu arian prosiect ar gyfer

gwyliau ffilm.”

“Yn ogystal 4 hyn ‘rydym yn benderfynol o wella’r mynediad drwy Gymru gyfan at
addysg ffilm fydd o ansawdd uchel. Daw nifer o fanteision amrywiol yn sgil hyn, gan
gynnwys gwella llythrennedd yn gyffredinol, gwella sgiliau cyfathrebu, ac annog
ymwneud cymdeithasol. Mae addysg ffilm hefyd yn brofiad diddorol a phleserus fydd
yn gymorth i wella ac ehangu’r ymwybyddiaeth a’r awydd am amrywiaeth ehangach

o ffilmiau.”

“Mae’r digwyddiad hwn yn ymestyniad naturiol o weithgareddau’r Asiantaeth Ffilm,
oherwydd bod meithrin a datblygu rhwydweithiau a pherthnasau cydweithrediadol yn
bwysig ac arwyddocaol er mwyn ychwanegu at werth y gweithgareddau i bawb.
‘Rwy’n arbennig o falch fod Amanda a’i chydweithwyr wedi dod i Bontypridd i
ddangos eu ymrwymiad i fywyd diwylliannol y Cymry”.

Ariannir Asiantaeth Ffilm Cymru gan Gyngor Celfyddydau Cymru, yr ‘UK Film
Council’ a LIlywodraeth Cynulliad Cymru, drwy Busnes Creadigol Cymru — sefydlwyd
yr olaf er mwyn cefnogi, annog a gwella amrywiaeth a nifer y ffilmiau sy’n cael eu
cynhyrchu yng Nghymru, ac i feithrin y cyfoeth o dalent greadigol sydd ar gael yng
Nghymru.



Ers ei sefydlu ym 1933 mae’r BFI yn hybu gwerthfawrogiad a dealltwriaeth o
etifeddiaeth a diwylliant cyfoethog Prydain ym myd ffilm a theledu.
-Diwedd-

